
Umsögn um drög að banni við olíuleit og olíuvinnslu í efnahagslögsögu 
Íslands

Allt frá því að umræður um olíuleit við Drekasvæðið voru þá var Fjarðabyggð þáttakandi 
vegna fyrirhugaðrar uppbyggingu við þjónustu og leit. 
Fjarðabyggðarhafnir urðu fljótlega fyrir valinu sem þjónustuhafnir meðal þeirra aðila sem 
framkvæmdu frumrannsóknir við leit að olíu og gasi í samstarfi við Fljótsdalshérað sem nú er 
hluti af Múlaþingi. Sveitarfélögin áttu gott samstarf um markaðssetningu á svæðum 
sveitarfélaganna og samstaða var þeirra milli um áframhaldandi uppbyggingu á sem flestum 
stigum þjónustu við olíuleit í efnahagslögsögu Íslands.
Gert var ráð fyrir notkun og nýtingu hafnarmannvirkja á Reyðarfirði auk uppbyggingar við 
þjónustu tengdri leit og rannsóknum. Því var um mikilvægt uppbyggingarverkefni að ræða 
sem hefði haft í för með sér jákvæða byggðaþróun með aukinni fjárfestingu og fjölbreytni 
starfa, sem um leið hefði skapað byggðafestu.
Fjarðabyggð telur afar mikilvægt um leið og bann við olíuleit sé sett að tryggðir verði 
orkukostir til framtíðar með orkuskipti og framleiðslu á rafeldsneyti innanlands í huga. Meðan 
ekki er tryggt raforkuöryggi til innviða eins og við vinnslu er samfélagið fast í að styðjast við 
brennslu á olíu við framleiðslu vegna raforkuskorts.

Fjarðabyggð óskar framvegis að erindi sem snúa að laga- og reglugerðarbreytingum vegna 
olíuleit og olíuvinnslu séu send formlega til umsagna.

Valgeir Ægir Ingólfsson
Atvinnu- og þróunarstjóri

